
Ármu liävus tijjân já ráávhu Imelist, mii Eejist já Hiärást Jeesusist Kristusist!  
 
 
Pyecceiviäsun lâi puohtum olmooš finniñ iše. Sun lâi puohtum tave-kaaloot kuhes maañhij tyehin 
Vyeimih lijjii juo čuuvtij kiäppánâm. Páihálâš servikode pappâ finnij meiddei sääni sämmilâš 
aldemuu tiileest. Läävhih juttii pyecceiviäsu kuávlun. Lâi tehálâš eelliñ tiervâtmin ustev 
penâkkulâmij keejist. Tast pyecceeseeŋgâ paaldâst šoodâi savâstâllâm sämikielân já meiddei 
käibidum ohtâvuotâ. Vyeimi suoi kenski finnijn ohtsâš kuáhtáámist. Mutâ kuávdášlâš saahân 
paijaan mijjân-uv onne sämmilâšustev tiätulágán vuoiŋâlâš testament: ”Mun jiem tiättâmgin, et 
ármulâš Immeel sárnu muu eenikielâ.”  
 
   
 
Taat tábáhtus tuoñâlâš elimist muštâl alnestis juo tom, makkaar kulttuurnubástus lii tábáhtum tuom 
kuáhtáámist mii jieččâm ääigi háárán. Veikkâ ivijguin mittedmáin taat kuáhtám ij lah nuuvtkin 
toovláš, tast huolâthánnáá lii onne arttâ ilodiñ tast, et sämmilij tiätu vuáñuvuoigâdvuoñah láá 
peessâm ovdániñ vuohâsávt. Liihân tääl lekkâmjuhle viettee Sämitigge ohtâ taam nubástus já 
ovdánem tehálâš muddo. Ohtsâškode tááhust riges syemmilii ucceeblohokulttuur tárboid lii 
västidum meiddei viehâ vorâs kielâlavváin, sämmilij Sijdâ -kulttuurkuávdáin Anarist, säämi 
tyejitááiñu jiešnálásâš tuáváduvváin ”Säämi Tyeji”. Ain láá jooñoost savâstâlmeh sämikulttuur 
varjâlmist já iäláttâsâi suoijâlmist, moi vuovâs ovdánem ferttee aalmuglâš-uv tääsist tiervâttiñ. 
Iäláttâs, já ton kuávdášlâš jiešvuotâ puásuituálu, lii rañhâšeijee vuáruvaikuttâskoskâvuoñâst 
aalmuglâš ucceeblohokulttuur turvâstum puátteevuoñâ juurdâštijn.  
 
   
 
Kirholâš tááhust pyehtip meiddei páhudiñ, et sämikielâlâš kulttuur lii šoddâm uássin ubâ kirho já 
pispekode pargo. Nuuvt kirholâščuákkim ko pispekode váldustivrâ tuálih alne sämmilâšmandaat. 
Kielâlaahâ halijduvvoo heiviittñ sämikuávlu servikuudijn já virgeomâhijn. Oulu 
pispekoddekuávdáást, ton tuámukapittâlist, sämikielâtáiñusâš paapâi já eres pargei tárbu lii oinum 
čielgâsin juo kuhháá, siämmáá ko sämikielâlâš kirholâš kirjálâšvuoñâ jurgâlem já kevttim 
merhâšume. Kieskâd pispekode váldustivrâ lii vuáñudâm väldikodálâš tárboid sämipargo čällee 
virge, já kirholâščuákkim lii almottâm tuárjumist Vuáču sämisiijdâ kappel huksiimân, vâi 
jiešnálásâš sämikulttuur immeelpalvâlussiärvádâhhân-uv puávtáččij nanosmuñ. Oulu ollâopâttuv 
ohtâvuoñâst tuáimee Giellagas –instituuttijn ohtsâšpargon tollui kieskâd Oulust kuuñâ ihelohán 
vuosmuš sämikielâlâš messu.  
 
   
 
Kulttuurpargo lii mii puohâi illoon finnejum ááigán. Ovdeláá mainâšum ij viigâ leñe räigittis 
kuvvim tast, moos majemui iivij ääigi lii viggum já peessum. Sunde lii lamaš ruokâsmittee. Tehálâš 
lii-uv toollâñ mielâst, et váldutiäddu lii säänist ”sunde”.  
 
   
 



Kulttuurij kuáhtám kalga ain uáiniñ prosessin. Tot meerhâš täsiárvulâš tuoñâlâšvuoñâi paldluvâi 
eellim, mast tiäddu lii jieijâs identiteet tubdâm tehálâšvuoñâst já tast šaddee huksejeijee 
vuáruvaikuttâs. Rähtimáin máhñulâšvuoñâid jiejâs kulttuur tubdâmân já siäilutmân puáhtá kavnâñ 
meiddei maidnii uññâ aašijd ohtsâš hiätun. Tanen kulttuurpargo lii maidnii, mii lii ain jooñoost. 
Mittomeerrin uážžu leñe hoksám ohtâvuotâ, mon mijjân tubdâmettum sämmilâšustev adelij 
testamentistis: ”Jiem tiättâmgin, et Immeel sárnu muu eenikielâ”. Ko šadda hoksám šalde 
ohtâvuotân, joteh maaŋgah riges ärbivyevih já áárvuh ton mield kuábbáá-uv kuávlun. Majemustáá 
täst lii saahâ Immeel tuoñâlâšvuoñâst, mast sivnedum olmožin uážžup leñe riggodmin kuoimijdâm 
meiddei ereslágánvuoñâst.  
 
   
 
Majemui manuppojij ääigi lii aalmuglâš savâstâllâm jurgâlum vijñáht meiddei Suomâ taveoosijd já 
ton eellimtilálâšvuoñáid. Veikkâ mielâkiddiivâšvuoñâ váldu-uáli lii-uv taam uñâstulveest váldám 
finnodâhmaailm globalistum já ráhtusnubástus, lii savâstâllâm ubâlâšvuoñâst lamaš já lii koččâmâš 
ubâ häärvihtaassum Tave-Suomâ puátteevuoñâst. Savâstâllâm lii táágu pehti meiddei uási tom 
kulttuur, mon juhle onne viettip. Kuittâg ferttee sorroon-uv páhudiñ, et savâstâllâm lii lamaš 
tievâslâškulttuur uásild keppis já tuotâvuoñâst patâreijee. Ij lah lamaš älkkee uáiniñ, et Tave-Suomâ 
já Laapi kuávlui ráhtusnubástus luáptá vuáñu tom kulttuuräärbist, mii lii toohâm Laapist Laapi. Ij 
lah saahâ tuše luándust já toin ávhástâlmist, tegu maañhâšmist já astoääigist. Lii saahâ tom riges 
jiegâlâš já vuoiŋâlâš äärbist, mii vala lii elimin. Tom puáhtá kukken eelliñ tuottân, tubdâñ, tuše 
elimáin ton paaldâst já viggâmáin hoksájeijee ohtâvuotân. Siämmást ko sämiaalmug kuávdoo 
tuáimih eenikielâ kielâpiervâleh já sijdâ-kulttuur jieškote-uv suhâpuolvâi merhâšuumeest 
muštâleijee kulttuurärbivyevi aitârdeijen, meid tavekuávlu olmooš vijñásubboht-uv tarbâšičij 
kulttuulâš suojâlem já jiegâlávt jieijâs ”sijdâjdis”. Táágu pehti sämikulttuur lii eres aalmug háárán 
máttáátteijee. Kulttuurij kuáhtám lii taam-uv ovtâskâssaajeest uási kuávdášlâš proosees.  
 
   
 
Sämmilij juhlepeivi taam oho teivâs alda pessijái. Ubâ olmoošvuoñâ tááhust pessijái saahâ lii lamaš 
uáli tievâslâš nubástus. Tot lii lamaš taggaar nuuvt ennuu, et Kristus aldemuuh čuávvoohgin iä 
áppádâm kieñâvuššâñ tom vorâsin, mii pajaspaijaanmist lâi tábáhtum. Pittá evankeliumist muštâl 
mijjân tom uáli-uv tárkká. Uáinip Jeesus čuávvoo Máárjá, kote čiärun koijâdâl Miäštáris. Kuus suu 
ruumâš lii tolvum? Pajaspajanem tuoñâlâšvuotâ niävttá vieresin, nubben tuoñâlâšvuottân, moos 
Máárjá jieijâs eellim já tom vuáttámušpirrâdâh ij ole. Tanen sun nabda, et sárnuttâl muorâkärdin 
hoittájeijee. Muštâl, kuus lah pieijâm suu! Uññâ tuoñâlâšvuotâ pajaspajaanmân ij lekkâsâm ubâ 
olmoošlâš kielâ pehti, mast uánihis pittá lii šoddâm vuárkán evankelium muštâlusân. Pajaspajanem 
tuoivâ šoodâi viijmâg vááimu kielâst, mast kevttui tuše ohtâ sääni, nommâ, moin Kristus tuubdâi 
omâhijdis. ”Máárjá”. Kristus ettâm säänist já noomâst škaajâi ubâ pajaspajanem tuoñâlâšvuotâ já 
Kristus persovn. Tast lâi eenikielâ, tast lâi ustevvuotâ, tast lâi tuoivâ já tast aasâi ráávhu.  
 
   
 
Pessijái saahâ mii juuhlán lii-uv onne tast, et mij eres kielâ-uv kevtten lep siämmáá juávkku já mii 
juáháš sárnuttâlloo jieijâs noomáin. Immeel sárnu mii eenikielâ. Mij lep Kristus keežild tivrâs 
hoddijn ostum Immeel aalmugjesâneh maailmist, mast uážžup ilodiñ jieškote-uvlágán skeeŋkâin, 
riggoñ kuoimijdâm elimist já kijtteñ Immeel tom ibbeermettum tuoivust, mii lii lekkâsâsm Kristus 
jämimist pajanem pehti.  
  


